
VI. ANUNCIOS

A) ADMINISTRACIÓN AUTONÓMICA

CONSELLERÍA DO MEDIO RURAL

ANUNCIO do 25 de abril de 2024, do Xurado Provincial de Clasificación de 
Montes Veciñais en Man Común de Ourense, polo que se publica a Resolución 
do 23 de abril de 2024, relativa á solicitude de deslindamento formulada polos 
representantes dos montes veciñais en man común Chaira e Lomba e mais o de 
Ouzal, Meixeira e outros, no concello de Bande.

Examinada a solicitude de deslindamento formulada polos representantes do monte 
veciñal en man común (MVMC) Chaira e Lomba, pertencente á Comunidade de Montes 
Veciñais en Man Común (CMVMC) de Vilela, e mais o MVMC Ouzal, Meixeira e outros, per-
tencente á CMVMC de Pumares e O Souto, no concello de Bande, resultan os seguintes

Feitos:

Primeiro.  O 29.9.2022, a CMVMC de Vilela presentou un escrito (Rexel 2022/2400103) 
en que solicitaban a aprobación dun deslindamento coa CMVMC de Pumares e O Souto.

Coa solicitude achegou a seguinte documentación:

– Acta de conciliación levantada no Xulgado de Paz de Bande.

– Memoria e planos.

– Acta de deslindamento.

Segundo.  A mesma comunidade presentou con datas do 24.4.2023 (Rexel 
2023/1232442) e do 19.5.2023 (Rexel 2023/1486808) sendos escritos complementa-
rios con que achegou as certificacións dos acordos das respectivas asembleas xerais do 
6.8.2022.

Terceiro.  O informe do Servizo de Montes da Xefatura Territorial de Ourense do 23 de 
maio de 2023 fai constar que a documentación achegada corresponde ao deslindamento 
do perímetro estremeiro entre o MVMC Chaira e Lomba pertencente á CMVMC de Vilela, 
e o MVMC Ouzal, Meixeira e outros, pertencente á CMVMC de Pumares e O Souto, desde 
o vértice 1 (o situado máis ao O) ata o vértice 6 (o situado máis ao L). 

Logo de analizar toda a documentación achegada, obsérvase que, tal e como se re-
coñece na acta do deslindamento, os vértices 1 e 6 definen tamén, respectivamente, a 
confluencia cos MVMC Mixto de Penamaior e Fieiro e Fonte do Foxo, Pontón, cuxas co-
munidades propietarias non participan da avinza; e considerando que os ditos puntos se 
sitúan dentro das poligonais procedentes da dixitalización dos esbozos dos ditos montes, 
conclúese que os vértices 1 e 6 deben ter a consideración de puntos auxiliares que permi-
ten definir a dirección da liña nos tramos inicial e final do deslindamento.

O citado informe considera que a solicitude se axusta ao establecido no artigo 53 da 
Lei 7/2012, do 28 de xuño, de montes de Galicia, polo que propón ao Xurado Provincial a 
súa aprobación entre os puntos 2 e 5 conciliados, tendo os vértices 1 e 6 a consideración 
de puntos auxiliares que permiten definir a dirección da liña nos tramos inicial e final do 
deslindamento.

Consideracións legais e técnicas:

Primeira.  A presente resolución dítase o abeiro do artigo 53 do Regulamento para a 
execución da Lei 13/1989, do 10 de outubro, de montes veciñais en man común, aprobado 
polo Decreto 260/1992, do 4 de setembro, e de conformidade co disposto na Lei 39/2015, 
do 1 de outubro, do procedemento administrativo común das administracións públicas.

Segunda.  O artigo 53 da Lei 7/2012, do 28 de xuño, de montes de Galicia, recolle o 
procedemento que se debe seguir no deslindamento entre montes veciñais en man común 
e establece que o xurado provincial de montes veciñais en man común, logo do exame da 
documentación presentada, ditará resolución que será publicada no Diario Oficial de Gali-
cia e notificada ás comunidades interesadas.

De acordo cos feitos e cos fundamentos de dereito expostos, e tendo en conta o informe 
favorable do Servizo de Montes do día 23 de maio de 2023, o Xurado Provincial de Montes 
Veciñais en Man Común acordou por unanimidade o día 9 de abril de 2024:

Aprobar o acto de conciliación acadado polas xuntas reitoras dos MVMC Chaira e Lom-
ba, pertencente á CMVMC de Vilela, e o MVMC Ouzal, Meixeira e outros, pertencente á 
CMVMC de Pumares e O Souto, no concello de Bande.

Contra esta resolución, que pon fin á vía administrativa, poderase interpoñer recurso potes-
tativo de reposición perante o Xurado Provincial de Clasificación de Montes Veciñais en Man 
Común de Ourense no prazo dun mes, ou ben directamente recurso contencioso-administra-

tivo perante o Xulgado do Contencioso-Administrativo de Ourense, no prazo de dous meses 
contados desde o día seguinte ao desta notificación, de acordo co disposto nos artigos 123 e 
124 da Lei 39/2015, do 1 de outubro, do procedemento administrativo común das administra-
cións públicas, e nos artigos 8 e 46 da Lei 29/1998, do 13 de xullo, reguladora da xurisdición 
contencioso-administrativa.

Ourense, 25 de abril de 2024

Luis Jorge Álvarez Ferro  
 Presidente do Xurado Provincial de Clasificación 
de Montes Veciñais en Man Común de Ourense

PROMOTOR:

Comunidade de Montes Veciñais en Man Común da Vilela DATA:

SITUACIÓN OU LOCALIZACIÓN: DATUM:

ETRS89 
UTM Zone 29N

ESCALA:
DESCRICIÓN: EQUIPO REDACTOR:

Base cartográfica: PNOA 2022 e cartografia vectorial formato shp da "Dirección
General del Catastro" actualizada a xullo de 2022

Mª del Carmen González Feijóo. Enxeñeria
Técnica Forestal. Colx. nº 1.263 polo COETFG

Lugar de Vilela, parroquia dos Baños, Bande (Ourense)

José Diego Cabado Lema. Enxeñeria Técnica
Forestal.  Colx. nº 1.264 polo COETFG

Plano de Situación Deslindada

DESLINDE POR AVINZA DO MVMC DE “CHAIRA E LOMBA”
COS MVMC DE “OUZAL, MEIXEIRA E OUTROS” 

07/2022

Puntos GPS que definen a liña de divisoria

Liña divisoria por avinza

MVMC CHAIRA E LOMBA - CMVMC VILELA

MVMC LINDANTES VILELA

FIEIRO E FONTE DO FOXO,  PONTÓN - SORDOS

GRANDE, PEQUENO E PAXARIÑAS - OS BAÑOS E LEBOSANDAUS

MIXTO DE PENA MAYOR - CADÓS

OUTEIRO, OUTEIRO DE LAMAGRANDE, LADREDO, PADRÓN, E OUZAL - AS MAUS

OUZAL, MEIXEIRA E OTROS - PUMARES E O SOUTO

DE  NOGUEIRA - NOGUEIRA

Catastro

PARCELA BANDE

POLÍGONO BANDE

LENDA

03





DOG Núm. 90	 Mércores, 8 de maio de 2024	 Páx. 28295

ISSN1130-9229 Depósito legal C.494-1998 https://www.xunta.gal/diario-oficial-galicia

VI. ANUNCIOS

A) ADMINISTRACIÓN AUTONÓMICA

CONSELLERÍA DO MEDIO RURAL

ANUNCIO do 23 de abril de 2024, do Xurado Provincial de Clasificación de 
Montes Veciñais en Man Común de Ourense, polo que se publica a Resolución 
do 16 de abril de 2024, relativa á solicitude de revisión de esbozo formulada polos 
representantes do monte veciñal en man común Chaira e Lomba, pertencente 
á Comunidade de Montes Veciñais en Man Común de Vilela, no concello de 
Bande.

Examinada a solicitude de revisión de esbozo formulada polos representantes do MVMC 
Chaira e Lomba, pertencente á CMVMC de Vilela, no concello de Bande, resultan os se-
guintes

Feitos:

Primeiro.  O 29.9.2022, a CMVMC de Vilela presentou unha solicitude (Rexel 
núm. 2022/2400113) de revisión de esbozo do MVMC Chaira e Lomba, no concello de 
Bande. 

Coa solicitude achegaron a seguinte documentación:

– Certificación do acordo da Asemblea Xeral do 20.8.2022.

– Memoria e planos.

– Arquivos xeográficos en formato vectorial.

Segundo.  O Servizo de Montes da Xefatura Territorial de Ourense emitiu un informe 
favorable o día 23 de maio de 2023 en relación coa citada solicitude. Nel indícase que o 
perímetro obxecto da presente revisión de esbozo é o perímetro lindeiro con particulares 
coa excepción dun pequeno tramo que atravesaría a parcela con RC 32007A06000470 e 
onde a comunidade propietaria aclara que non se produciu acordo coa CMVMC de Maus, 
malia tratarse dunha zona en que, segundo as carpetas-fichas tanto do MVMC Chaira e 
Lomba como do monte atribuído á CMVMC de Maus, non hai formalmente terreos perten-
centes a esta última.

A superficie do MVMC Chaira e Lomba, unha vez revisado o esbozo, sería de 86,80 ha 
fronte ás 94 ha do acordo de clasificación, o que supón unha redución do 6,7 %. 

Tendo en conta o anterior, emítese informe favorable sobre a revisión do esbozo do 
MVMC Chaira e Lomba.

Consideracións legais e técnicas:

Única.  A Lei 7/2012, do 28 de xuño, de montes de Galicia, na súa disposición transito-
ria décimo terceira, establece o procedemento de revisión de esbozos de montes veciñais 
en man común. 

De acordo con ela, os esbozos de montes veciñais integrados nun expediente que, pola 
súa antigüidade non reúnan as características de fiabilidade e precisión que exixen as no-
vas técnicas topográficas poderán ser obxecto de revisión axustándoos e completándoos 
con aqueles datos e documentos que se consideren necesarios, en particular os requiridos 
para a súa inmatriculación no Rexistro da Propiedade.

De acordo cos feitos e fundamentos de dereito expostos, e tendo en conta o informe fa-
vorable do Servizo de Montes do día 23 de maio de 2023, o Xurado Provincial de Clasifica-
ción de Montes Veciñais en Man Común acordou por unanimidade o día 9 de abril de 2024:

Aprobar a proposta de revisión de esbozo do MVMC Chaira e Lomba, pertencente á 
CMVMC de Vilela, no concello de Bande.

Ourense, 23 de abril de 2024

Luis Jorge Álvarez Ferro 
Presidente do Xurado Provincial de Clasificación de Montes Veciñais 

en Man Común de Ourense

PROMOTOR:

DATA:

DESCRICIÓN:
José Diego Cabado Lema. Enxeñeria Técnica
Forestal.  Colx. nº 1.264 polo COETFG

Mª del Carmen González Feijóo. Enxeñeria
Técnica Forestal. Colx. nº 1.263 polo COETFG

SITUACIÓN OU LOCALIZACIÓN: DATUM:

ETRS89 
UTM Zone 29N

Carpeta-Ficha: MVMC CHAIRA E LOMBA - CMVMC VILELA

Proposta Revision Esbozo: MVMC CHAIRA E LOMBA - CMVMC VILELA

Liña proposta Revisión Esbozo

MVMC LINDANTES VILELA

MVMC DE  NOGUEIRA - CMVMC NOGUEIRA

MVMC FIEIRO E FONTE DO FOXO,  PONTÓN - CMVMC SORDOS

MVMC GRANDE, PEQUENO E PAXARIÑAS - CMVMC OS BAÑOS E LEBOSANDAUS

MVMC MIXTO DE PENA MAYOR - CMVMC CADÓS

MVMC OUTEIRO, OUTEIRO DE LAMAGRANDE, LADREDO, PADRÓN, E OUZAL - CMVMC AS MAUS

MVMC OUZAL, MEIXEIRA E OTROS - CMVMC PUMARES E O SOUTO

CATASTRO

POLÍGONO 

PARCELA 

LENDA

EQUIPO REDACTOR: ESCALA:

Base cartográfica: PNOA 2022 e cartografia vectorial formato shp da "Dirección
General del Catastro" actualizada a xullo de 2022

Comunidade de Montes Veciñais en Man Común de Vilela

01 Plano de Proposta de Revisión do Esbozo

REVISIÓN DO ESBOZO DO MONTE VECIÑAL EN MAN COMÚN
DE CHAIRA E LOMBA Lugar de Vilela, parroquia dos Baños, termo municipal

de Bande (Ourense)
08/2022




